
SIUMUT INATSISARTUNI ILAASORTAATITAT  

 
      8. januar 2013

    
Inatsisartut suleriaasianni § 37 naapertorlugu, matumuuna apeqqutit makku Naalakkersuisunut 
saqqummiuppakka: 
 
Naalakkersuisunut tunisassiat meqqit assilisaannarnik (kopivare)pillugit apeqquteqaat 
 
Kalaallit Nunaani tunisassiat meqqit assilisaannarnik (kopivare) annertusisamik 
tuniniaasoqalinnginnissaa Naalakkersuisunit qanoq pinaveersimatitsinissamik pilersaaruteqarpat? 
Nakkutilliisoqarfiit nunatsinni annertusarneqarnissaani suliassanik Naalakkersuisut qanoq 
pingaartitsigippammita, matumani tunisassiat meqqit assilisaannartallit?  
Kalaallit Nunaani tunisassianik eqqussuinerni nakkutilliinerit 
pitsaanerpaaffissaminiitinneqarnissaani, tamatumani sulisoqarnikkut amerliliinissani pineqartunilu 
suliassaqarfinni aningaasaliinerusoqarnissaa Naalakkersuisut siunnerfilerfigaat? 
 
 
Tunngavilersuut 
Internet-i atorlugu ullumikkut tunisassianik pisiortorsinnaaneq killeqanngingajavippoq, matumani 
tunisassiat meqqillit, atuisutulli tunisassianik meqqinik assilisaannarnik tunisassianik 
pisinnginnissamut illersorneqarneq annertugineqarsinnaanngivippoq, tamatumani aamma 
saniatigut nunatsinni pisiniarfiutillit tunisassianik Kalaallit Nunaanut eqqussukkat meqqit 
assilisaannarnik meqqilinnik akikitsunik unammillerneqariaannaalersinnaaneri 
eqqumaffiginiarneqarsorinarpoq. 
 
Naalakkersuisunit kingusinnerpaamik ullut suliffiusut qulit ingerlanerini akissuteqartoqarnissaa 
kissaatigaara. 

